
Pou Piblikasyon Imedya: 11/01/2025 GOUVENE KATHY HOCHUL

LARI KI PI AN SEKIRITE: GOUVENE HOCHUL PWOPOZE PREMYE KATYE
JENERAL KOMANDMAN KONJWEN ANALIZ KRIM AK OPERASYON ESPESYAL
NAN NASYON AN

Katye jeneral kbomandman an pral reyini ak sipote plis pase 100 ajans lokal, eta ak
federal

Anba lidéchip Gouvene Hochul, finansman pou Sant Analiz Krim Eta a te triple epi
elaji nan 11 lokal atrave Eta Nouyok

Gouveneé Hochul pwopoze I0t finansman pou elaji envestisman nan teknoloji ak
ekipman prevansyon krim pou ajans fos de Iod lokal yo

Gouvéne Hochul te vizite Distri C Depatman Lapolis Buffalo a jodi a pou fé anons
lan; Gade foto yo isit la ak foto konplemante yo isit la

Kom yon pati nan ajennda 2025 Eta Leta a, Gouvéné Kathy Hochul te pwopoze jodi a
pou kreye premye Katye Jeneral Komandman Konjwen Analiz Krim ak Operasyon
Espesyal (Crime Analysis Joint Special Operations Command, CA-JSOC) nan nasyon
an pou ede konbat krim ak kowodone pataje ranseyman pami plizyé santen antite fos
de lod lokal, eta ak federal. Gouvéné Hochul pral pwopoze plis sipo pou ranséyman ak
kowodinasyon ajans yo, epi li pral jwenn finansman adisyonél pou teknoloji ak ekipman
prevansyon krim pou bay resous pou depatman lapolis lokal yo ak biwo cherif yo ka
kontinye diminye krim nan Eta Nouyok, sa ki baze sou finansman reko ane pase pou
teknoloji fos de lod yo.

"Sekirite piblik se te youn nan pi gwo priyorite mwen depi premye jou a, epi mwen
angaje pou m fe tout sa m kapab pou asire ke tout Nouyoké ak fanmi yo santi yo an
sekirite," Gouvené Hochul te deklare. "Nan priyorize kowodinasyon, pataj ranséyman
ak envestisman nan denye teknoloji, n ap asire ajans fos de lod yo atrave eta a gen
resous ak zouti yo bezwen pou anpeche krim ak pwoteje avni eta nou an."

Elaji Sipo pou Pataj Ranseyman ak Kowodinasyon Ajans

Sant Analiz Krim (Crime Analysis Center, CAC) yo enpotan anpil pou prevansyon krim
ak sekirite piblik nan Nouyok, kote anplwaye ki reponn a demann pou sévis nan men
lapolis ak pwokiré lokal yo epi bay analiz sou zon sansib, sipo anket an tan reyel ak Iot

asistans bay lapolis nan tout eta a. Anba lidéchip Gouvéne Hochul, finansman CAC la
te triple, epi rezo a te devlope 11 sant, ke Divizyon Sevis Jistis Kriminéel (Division of
Criminal Justice Services, DCJS) la te sipote an patenarya ak ajans fos de 10d lokal yo.

Anplis de sa, depi Gouvéne Hochul te antre an fonksyon, li te fé envestisman debaz
nan sibesekirite pou ede pwoteje Nouyoké yo kont menas dijital k ap grandi. Gouvéné
Hochul te etabli Sant Konjwen Operasyon Sekirite (JSOC) Eta NouyOk pou sévi kom
yon sant sibésekirite 24/24 ak 7/7 pou kowodone repons a menas sibénetik yo.

Pou bati sou sikse sa yo, Gouvené Hochul pral pwopoze kreye Analiz Krim Eta Nouyok
ak Katye Jeneral Kbmandman Konjwen Operasyon Espesyal (CA-JSOC). Premye
katye jeneral nan peyi a pral ini epi sipote plis pase 100 ajans lokal, eta ak federal pou
swiv tandans krim yo, pataje ranseyman, ak kowodone repons an tan reyel, pou
amelyore plis sekirite piblik atrave Eta Nouyok.

Envesti nan Finansman pou Teknoloji FOs de Lod yo

Ane pase a, Gouvéené Hochul te bay finansman reko pou sibvansyon Teknoloji Fos de
Lod (LETECH) yo, ki te sipote ajans yo nan tout eta a nan akeri teknoloji ak ekipman
enpotan pou amelyore prevansyon krim. Pou asire patné fos de 10d yo kontinye gen
akse a zouti ki nesese pou pwoteje Nouyoke yo ak ranfose sekirite piblik, Gouvené
Hochul pral jwenn plis finansman sibvansyon LETECH, ke DCJS administre.

Komisé DCJS la, Rossana Rosado, te deklare, "Sipd Gouvéné Hochul pou fos de lod
lokal nou yo ak patné kominote yo te san parey. Pwopozisyon sa yo pral elaji plis
enfOmasyon ak pataj done pami ajans lokal, eta ak federal yo epi ogmante teknoloji pou
pemet ajans yo kontinye diminye krim epi amelyore sekirite piblik."

Sirentandan Lapolis Eta a, Steven G. James, te deklare, "Mwen vle felisite Gouvéné
Hochul pou envestisman li kontinye fé nan sekirite piblik. Nouvo sant operasyon
konjwen sa a elaji sou patenarya sere nou te konstwi ak patné fos de lod lokal, eta ak
federal nou yo, sa ki enpotan anpil pandan n ap konbat menas ki toujou ap evolye pou
sekirite piblik yo."

Depatman Jistis Etazini te fék rekonét Rezo Sant Analiz Krim la avék yon Prim
Ekselans nan Domen Jistis Kriminél, youn nan sis ajans federal la prezante. Apepré
210 analis krim, envestigate ak |0t pesonel fos de 10d yo — ke DCJS finanse oswa ajans
patne lokal, eta ak federal yo asiyen — anplwaye sant yo ki sitiye nan konte Albany,
Broome, Erie, Franklin, Monroe, Oneida, Onondaga, Orange, ak konte Suffolk ak
Manhattan. Plis pase 350 ajans fos de lod nan 59 konte pemét sant yo jwenn akse ak
sistem jesyon dosye, ki enkli arestasyon, krim rapote, rapo aksidan, kontravansyon
woutye ak lot apel pou sévis; rapo ensidan domestik; dosye liberasyon sou kondisyon
ak pwobasyon; ak sisttm kamera siveyans piblik, pou site sa yo pami lot done ak sous
enfomasyon yo.

Anplwaye nan sant yo analize ak konpile done ak enfomasyon an repons ak demann
pou sevis yo, bay ofisye sipo anket an tan reyel pandan y ap reponn ak krim yo rapote;

analiz tandans krim k ap eméje yo, model krim yo, ak apél pou sévis ki enfome ofisye
ak deplwaman resous; ak enstriksyon detaye ki bay envestigate yo enfomasyon sou ka
espesifik y ap jere yo. Travay yo te peémet ajans fos 16d yo rezoud omisid, vol machin,
rezo kriminel nan biznis an detay, epi retire zam ilegal nan kominote yo atrave Eta a.

Ane pase, Gouvéné Hochul te anonse li te sekirize 127 milyon dola bay depatman
lapolis ak biwo cherif yo andeyo Vil Nouyok pou nouvo teknoloji ak ekipman pou
anpeche ak rezoud krim epi amelyore sekirite piblik. Gouveneé a te sekirize finansman
nan bidjé ane fiskal 2025 la pou finanse aplikasyon 378 ajans fos de lod te fe.

Biwo depatman lapolis ak biwo cherif yo ap itilize finansman pou achte nouvo teknoloji
ak ekipman pou modenize operasyon yo epi rezoud ak anpeche krim yon fason ki pi
efikas. Sibvansyon yo sipote yon varyete ekipman ak teknoloji, ki gen ladan men pa
limite a lekte plak machin yo, kamera siveyans mobil ak fiks, sistém ekspedisyon asiste
avek odinaté, lojisyel, veyikil ayeryen san pilot, aparéy deteksyon kout zam, ak ekipman
entelijan pou machin patwouy ak ofisye lapolis yo. Plis pase mwatye nan finansman
total la te itilize pou sipote lekte plak machin yo (22 pousan), ekipman yo mete sou ko
yo ak veyikil patwouy (20 pousan), ak sistem kamera sekirite piblik (17 pousan).

Enfomasyon sou Divizyon Seévis Jistis Kriminél la

Divizyon Sevis Jistis Kriminel la bay sipo enpotan nan tout aspé nan sistem jistis
kriminel eta a, ki gen ladan, men pa sa selman: fome fos lod yo ak 10t pwofesyonel jistis
kriminel yo; sipévize yon pwogram akreditasyon fos |0d; asire Breathalyzer (tes alkol) ak
ekipman pou fé respekte vités yo ke fos lod lokal yo ap itilize fonksyone korékteman;
jere finansman sibvansyon jistis kriminél la; bay sipo pou ajans polis ki jere ka moun ki
disparét yo, analize enfomasyon sou krim ak pwogram nan tout eta a; bay sipo rechech;
sipévize depatman pwobasyon konte yo ak alténatif nan pwogram prizon yo; ak
kowodone politik jistis pou jen yo. Swiv DCJS sou Facebook, Instagram, LinkedIn ak X,
ansyen Twitter.

